Наставни содржини по македонски јазик за осмо одд. од 11. 05-15-05. 2020 г.
1. Наставна содржина: Поим за записник стр.119/120 

2. Цели: Да ги знае елементите на записникот како писмен документ. Да умее да напише записник.
Прочитајте го записникот од учебникот стр.119
Усно одговорете на прашањата на стр.120 од делот Разговарајте! Од учебникот.
Запишете ја следната дефиниција!
Записникот е писмен документ. Записникот се пишува во текот на одвивањето на настанот, претставува текст во кој се пренесува објективно она што се случило или она што се кажало на некој состанок/средба, набројува податоци за одредена работа, активност.
Како се пишува записник?

Записникот  го води и составува записничар, а одговорното лице го потпишува.

Најгоре на  средината на листот се пишува Записник

Под насловот  задолжително се пишува од што е записникот, односно се пишува името на телото кое заседавало, времето и местото на одржување на состанокот. (На пр.-Од одржаниот состанок на ученичката заедница на 08. 05. 2020 г. во 12:00 ч. во канцеларијата на ООУ ,,Ѓорче Петров”, Од одржаниот состанок на црвен крст... Од одржаниот состанок на советот на предметните наставници...и др.)
Се наведуваат членовите кои присуствувале на средбата. (На пр.-На состанокот присуствуваа сите членови на ученичката заедница, освен ...) 
Се наведува кој го водел состанокот и прифаќање на дневниот ред (На пр.-Состанокот го водеше претседателот на ученичката заеница...и дневниот ред беше едногласно прифатен)
Се пишува Дневен ред (На средината на листот) 
Под него во нов ред (Се набројуваат точките на дневен ред- секоја напишана во нов ред- 1. 2. 3...на крај Тековни прашања).
Се пренесува што се дискутирало за секоја точка. (По првата точка дискутираше..., По втората точа дискутираше...(Секоја дискусија во нов ред).
На крајот во долниот десен агол се потпишува записничарот, а од левата страна оној кој го водел состанокот (најчесто тоа е претседателот на телото кое имало состанок).
Може да ви помогнат при пишувањето записник и записниците кои ќе ги најдете на интернет.
http://www.matura.gov.mk/data_files/state_graduate/mk/5658_Prakticno.pdf
За домашна работа: Да напишете записник од некој состанок и да го испратите на мојот имејл.
1. Наставна содржина: Трета писмена работа по македонски јазик (на тема )

Страница од мојот дневник.  Ќе ја изработите на 14. 05. 2020 г. (Четврток) од 11:00-11:40 ч.и ќе ја испратите на мојот имејл до 12: 00 ч. истиот  ден.  Писмената работа по можност да се напише на компјутер за да може да се чита, а кој не може да ја напише на  компјутер нека ја напише на  голем лист, нека ја слика и испрати на мојот имејл. ivanka.misevska@yahoo.com.
За оваа тема се подготвувавме преку проетот,  се надевам  дека ви е јасно што треба да се напише во воведниот дел, во главниот дел и во завршниот дел. Да се потсетиме дека овие делови треба да се напишат во нов ред. На почетокот во десниот агол да напишете  место, ден, месец и година (Кога ви се случил тој настан). Воведен дел- во нов ред почнувате да пишувате, раскажувате (каде и кога  сте се наѓале, биле....наутро, попладне и сл...дома, во училишниот двор...со кого и зошто...) Главен дел-  го раскажувате настанот што ви се случил (да внимавате настанот да биде раскажан по хронолошки ред- онака како што се случил. Да бидат предадени при раскажувањето вашите  чувства и мисли во врска со настанот или појавите во животот и природата. Завршен дел-што посакувате да ви се случи понатаму во врска со настанот или сл..  Внимавајте да употребувате стилски богати реченици и да проверите  дали имате правописни грешки. (Сами одберете најинтересен настан од периодите кои ги наведовме во проектот, ако не сте напишале за тој период што сакате да напишете во писмената работа , напишете, подгответе се за писмената работа и таа страница од писмената работа ќе ја препратите и за проектот). Ви посакувам успешна писмена работа! Поздрав!
